
Успение Пресвятой Богородицы 
 

15 августа/28 августа  
 

Тропарь, глас 1: 

В рождестве ́ де́вство сохрани́ла еси́,/ во успе́нии 

мир́а не остав́ила еси́, Богоро́дице,/ престав́илася 

еси́ к животу,́ Ма́ти сущ́и Живота́,/ и молит́вами 

Твои́ми избавляе́ши от сме́рти душ́и на́ша. 

Кондак, глас 2: 

В молит́вах Неусыпаю́щую Богоро́дицу/ и в 

предстат́ельствах непрело́жное упован́ие/ гроб и 

умерщвле́ние не удержас́та:/ яќоже бо Живота ́

Ма́терь/ к животу ́престав́и/ во утро́бу Всели́выйся 

присноде́вственную 

Величание: 

Велича́ем Тя,/ Пренепоро́чная/ Ма́ти Христа ́

Бо́га на́шего,/     и всесла́вное сла́вим// Успе́ние 

Твое́. 

Первый антифон праздника: 

1. Восклиќните Го́сподеви, вся земля́. 

Припев: Моли́твами Богород́ицы, Спа́се, спаси́ 

нас. 

2. Испове́дайтеся Ему,́ хвали́те И́мя Его́. 

Молит́вами Богоро́дицы, Спа́се, спаси́ нас. 

3. Во Гра́де Го́спода сил, во Гра́де Бо́га на́шего. 

Молит́вами Богоро́дицы, Спа́се, спаси́ нас. 

4. Бы́сть в мир́е мес́то Его́ и жили́ще Его́ – в Сио́не. 

Молит́вами Богоро́дицы, Спа́се, спаси́ нас. 

Сла́ва, и ны́не: Моли́твами Богоро́дицы, Спас́е, 

спаси ́нас. 

Второй антифон праздника: 

1. Люб́ит Госпо́дь врата́ Сио́ня, па́че всех селе́ний 

Иа́ковлих. 

Припев: Спаси́ ны, Сы́не Бож́ий, во святых́ 

ди́вен Сый, пою́щия Ти: аллилу́ия. 

2. Пресла́вная глаго́лашася о Тебе,́ Град́е Бо́жий. 

Спаси́ ны, Сы́не Бо́жий, во святы́х ди́вен Сый, 

поющ́ия Ти: аллилуи́я. 

3. Бог основа ́и́ в век. 

Спаси́ ны, Сы́не Бо́жий, во святы́х ди́вен Сый, 

поющ́ия Ти: аллилуи́я. 

4. Освятил́ есть Селе́ние Свое ́Вы́шний. 

Спаси́ ны, Сы́не Бо́жий, во святы́х ди́вен Сый, 

поющ́ия Ти: аллилуи́я. 

Сла́ва, и ны́не: Единоро́дный Сы́не: 

Третий антифон праздника: 

1. Гото́во се́рдце мое,́ Бо́же, гото́во сер́дце мое́. 

Тропарь праздника, глас 1: 

В рождестве ́ де́вство сохрани́ла еси́,/ во успе́нии 

мир́а не остав́ила еси́, Богоро́дице,/ престав́илася 

еси́ к животу,́ Ма́ти сущ́и Живота́,/ и молит́вами 

Твои́ми избавляе́ши от сме́рти душ́и на́ша. 

2. Что воздам́ Го́сподеви о всех, яж́е воздаде́ ми? 

Тропарь праздника, глас 1 

3. Ча́шу спасен́ия прииму ́ и И́мя Госпо́дне 

призову.́ 

Тропарь праздника, глас 1 

Прокимен, глас 3, песнь Богородицы: 

Вели́чит душа́ Моя ́ Го́спода, / и возра́довася дух 

Мой о Бо́зе Спа́се Моем́. 

Задостойник, глас 1: 

Ан́гели, успе́ние Пречи́стыя ви́девше, 

удиви́шася,/ каќо Де́ва восхо́дит от земли́ на Не́бо. 

Побеждаю́тся естества ́ уста́вы/ в Тебе,́ 

Дев́о Чи́стая:/ дев́ствует бо рождество́ и 

живо́т предобруча́ет смерть;/        по рождестве ́

Дев́а и по смер́ти жива́,// спасае́ши при́сно, 

Богоро́дице, насле́дие Твое́. 

Причастен Богородицы: 

Ча́шу спасе́ния прииму́, / и им́я Госпо́дне 

призову.́ 


